
INTRODUZZJONI 

 

Dan ir-rapport jippreżenta l-implimentazzjoni tal-Programm ta’ Ħidma Annwali tal-2015 (l-AWP tal-

2015) taħt it-Tielet Programm tas-Saħħa 2014-2020 stabbilit bir-Regolament (UE) Nru 282/2014 tal-

Parlament Ewropew u tal-Kunsill tal-11 ta’ Marzu 2014
1
. 

Skont l-Artikolu 13 tar-Regolament, il-Kummissjoni trid tirrapporta lill-Kumitat tal-Programm tas-

Saħħa dwar l-implimentazzjoni tal-azzjonijiet kollha ffinanzjati mill-Programm, kif ukoll lill-

Parlament Ewropew u lill-Kunsill. Dan ir-rapport jissodisfa dan l-aħħar rekwiżit. Huwa jipprovdi 

informazzjoni dettaljata dwar il-baġit tal-2015 u kif dan ġie impenjat. Huwa jqis ukoll l-emenda għall-

AWP tal-2015 biex ikunu diretti fondi lejn dawk l-Istati Membri taħt pressjoni migratorja partikolari li 

jeħtieġu appoġġ fir-rispons tagħhom għall-isfidi tas-saħħa relatati ma’ din l-emerġenza. 

Id-Dokument ta’ Ħidma tal-Persunal tal-Kummissjoni mehmuż ma’ dan ir-rapport jippreżenta għadd 

ta’ eżempji ta’ azzjonijiet ewlenin li kienu kofinanzjati fil-qafas tat-Tieni u t-Tielet Programm tas-

Saħħa
2
, li r-riżultati finali tagħhom saru disponibbli fl-2015. Huwa jagħti wkoll eżempji ta’ azzjonijiet 

iffinanzjati fil-qafas tal-programm ta’ ħidma tal-2015 f’oqsma ta’ sostenn bħall-evalwazzjoni u d-

disseminazzjoni. Ir-rapport jipprovdi wkoll tabelli b’ħarsa ġenerali tal-attivitajiet u l-kuntratti kollha 

kofinanzjati. 

L-AWP tal-2015 iffoka fuq l-innovazzjoni fis-saħħa u l-kura tas-saħħa, b’żewġ flussi ta’ azzjoni 

relatati (it-teknoloġija tas-saħħa u s-saħħa tal-migranti) enfasizzati f’dan ir-rapport. Il-Kummissjoni 

ddeċidiet li temenda l-AWP tal-2015
3
 bi tweġiba għall-influss qawwi ta’ migranti bi ħtieġa ċara ta’ 

protezzjoni internazzjonali u għall-ħtieġa li tipprovdi appoġġ finanzjarju lill-organizzazzjonijiet li 

jistgħu jkunu ta’ appoġġ għall-Istati Membri fl-indirizzar ta’ din is-sitwazzjoni ta’ emerġenza. 

Il-Kummissjoni tiżgura li l-implimentazzjoni tat-Tielet Programm tas-Saħħa tkun sorveljata mill-qrib 

u li r-riżultati jiġu ppubbliċizzati b’mod aktar wiesa’. Hija tkompli wkoll tħeġġeġ lill-Istati Membri 

kollha u lill-pajjiżi l-oħra involuti fil-Programm biex jipparteċipaw u jkomplu jfittxu sinerġiji ma’ 

programmi oħra ta’ finanzjament tal-UE.   

                                                      
1
 ĠU L 86, 21.3.2014, p. 1. 

2
 ĠU L 301, 20.11.2007, p. 3. 

3
 https://ec.europa.eu/health/sites/health/files/programme/docs/wp2015_amendment_en.pdf 

https://ec.europa.eu/health/sites/health/files/programme/docs/wp2015_amendment_en.pdf

TEMI U AZZJONIJIET GĦALL-2015:  

 

Is-suġġett ta’ prijorità fil-qasam tas-saħħa għall-AWP tal-2015 kien il-“valutazzjoni tat-teknoloġija 

tas-saħħa (l-HTA) u l-innovazzjoni”. Dan ġie indirizzat permezz ta’ diversi azzjonijiet iffinanzjati 

minn mekkaniżmi finanzjarji differenti li kienu ffirmati fl-ewwel kwart tal-2016, il-biċċa l-kbira 

minnhom għal tliet snin, li jfisser li se jibqgħu għaddejjin sa tmiem l-2018 u f’xi każijiet sal-2020. 

Dawn huma: 

 l-azzjoni konġunta ġdida dwar l-HTA, li tirrappreżenta l-ogħla kontribuzzjoni tal-UE (EUR 

11 999 798,74) għal aspett wieħed tal-politika tas-saħħa fil-qafas tat-Tielet Programm tas-

Saħħa; 

 żewġ proġetti u azzjoni konġunta dwar kura integrata (kontribuzzjoni totali tal-UE EUR 6 837 

798,31); u, 

 ix-xogħol preparatorju biex ikunu stabbiliti n-Netwerks Ewropej ta’ Referenza (EUR 381 

372,23). 

Sfond: L-azzjoni konġunta l-ġdida dwar l-HTA hija l-komponent xjentifiku u tekniku tal-

kooperazzjoni tal-UE f’dan il-qasam. Tnediet f'Ġunju 2016 u se tibqa’ sejra sal-2020. Din tinkludi 

organizzazzjonijiet maħtura mill-gvern (mill-pajjiżi tal-UE, il-pajjiżi ta’ adeżjoni tal-UE, il-pajjiżi taż-

ŻEE u tal-EFTA), u numru kbir ta’ aġenziji reġjonali rilevanti u organizzazzjonijiet mhux għall-

profitti li jipproduċu jew jikkontribwixxu għall-HTA fl-Ewropa. 

 

Mira: L-għan huwa li jingħata appoġġ lil-livell xjentifiku u tekniku volontarju bejn il-korpi tal-HTA. 

Din il-kooperazzjoni jenħtieġ li tipprovdi input għall-iżvilupp ta’ mudell għal ħidma konġunta li 

għandha titkompla wara li jintemm il-finanzjament tal-UE skont il-Programm tas-Saħħa. 

 

Tfisser: Hemm enfasi qawwija fuq il-produzzjoni konġunta ta’ valutazzjonijiet tat-teknoloġija tas-

saħħa u djalogi bikrija dwar ir-riżultati u kif jiġu applikati f’ambjenti nazzjonali. Id-djalogi bikrija, 

b’mod partikolari l-konsultazzjonijiet paralleli, saru apprezzati ħafna minn kumpaniji li jfittxu parir 

bikri. Minn Mejju 2018, 29 talba għal djalogi bikrija ġew riċevuti mis-sħab fl-azzjoni konġunta. L-

HTA tivvaluta wkoll aspetti oħra tat-teknoloġija tas-saħħa, pereżempju l-implikazzjonijiet tal-ispejjeż 

għall-pazjent u l-impatt tagħha fuq l-organizzazzjoni tas-sistemi tal-kura tas-saħħa fl-għoti tal-kura u l-

amministrazzjoni tat-trattament. Huwa għalhekk proċess multidixxiplinarju li jirrevedi 

sistematikament il-kwistjonijiet mediċi, ekonomiċi, organizzattivi, soċjali u etiċi relatati mal-użu tat-

teknoloġija tas-saħħa. 

Sfond: Dwar il-kura integrata, proġett wieħed kofinanzjat iġib flimkien reġjuni innovattivi Ewropej 

għall-kura tas-saħħa, l-industrija u l-akkademja fi sħubija li għandha l-potenzjal li tittrasforma servizzi 

ta’ għoti ta’ “kura u indukrar”. Il-proġett jinkludi kemm fażi ta’ proġett pilota kif ukoll prattika tal-

kura ta’ rutina fuq skala akbar. Il-proġett jinvolvi 13-il sieħeb minn sitt pajjiżi tal-UE (id-Danimarka, 

il-Ġermanja, il-Greċja, in-Netherlands, Spanja u r-Renju Unit). 

Mira: L-għan ġenerali huwa li jidentifika, jittrasferixxi u jkabbar il-koordinazzjoni tal-kura eżistenti u 

operattiva u prattiki tajbin tat-telekura bil-għan li jilħaq 75 000 riċevitur tal-kura jew pazjent f’reġjuni 

u programmi f’pajjiżi Ewropej multipli. Il-proġett huwa mistenni li jwassal għal żewġ benefiċċji 

ewlenin: 

 bażi soda għal ġemellaġġ u taħriġ ta’ suċċess li jiffaċilita t-tagħlim kondiviż; 

 appoġġ prattiku biex jiżdiedu l-prattiki tajbin li jippromwovu t-tixjiħ attiv u b’saħħtu u l-

parteċipazzjoni fil-komunità ta’ persuni mdaħħlin fiż-żmien.  

Dan flimkien ma’ azzjoni konġunta, jenħtieġ li jikkontribwixxu b’mod sostanzjali biex itejbu l-

organizzazzjoni u l-implimentazzjoni ta’ kunċetti ta’ kura integrata fl-UE kollha. 

Azzjonijiet addizzjonali bħala rispons għall-kriżi tal-migrazzjoni fis-sajf tal-2015 u wara l-emenda 

sussegwenti għall-AWP tal-2015 huma: 

 erba’ proġetti dwar is-saħħa tal-migranti u r-refuġjati (EUR 6 239 154) 

 għotja diretta waħda lill-Uffiċċju Internazzjonali tal-Migrazzjoni (l-IOM) (EUR 1 000 000). 

Dawn kellhom l-għan li “jappoġġaw lill-Istati Membri taħt pressjoni migratorja partikolari fir-rispons 

tagħhom għal sfidi relatati mas-saħħa, bil-għan li jipprovdu appoġġ konkret lill-organizzazzjonijiet 

attivi f’dan il-qasam u jgħinu jindirizzaw l-impatt fuq is-saħħa pubblika fl-Istati Membri tal-UE l-iktar 

affettwati”
4
. 

Sfond:  Proġett minnhom, immexxi mill-Iskola għas-Saħħa Pubblika tal-Andalusija, ġab flimkien sħab 

minn seba’ pajjiżi (il-Belġju, id-Danimarka, l-Italja, in-Netherlands, il-Polonja, is-Slovakkja u Spanja). 

Mira: li jappoġġja lill-Istati Membri biex jistabbilixxu jew isaħħu mekkaniżmu ta’ koordinazzjoni tas-

settur tas-saħħa għal rispons nazzjonali u bejn il-pajjiżi koerenti u konsolidat biex jindirizzaw il-

kwistjonijiet relatati mas-saħħa tal-migranti li jaslu (refuġjati, persuni li jfittxu l-asil u popolazzjonijiet 

migranti oħra) filwaqt li jipprevjenu u jindirizzaw mard li jinxtered u theddidiet transfruntieri fuq is-

                                                      
4
 Is-sejħa għall-proposti tnediet f’Ottubru 2015. 

saħħa. Dan intlaħaq permezz ta’ valutazzjoni tal-mekkaniżmu ta’ koordinazzjoni stabbilit u billi 

ttejbu l-koordinazzjoni u l-kapaċitajiet u l-ħiliet tal-professjonisti tas-saħħa.  

Sfond: Proġett ieħor kien jinvolvi tmien sħab biex jappoġġaw awtoritajiet tas-saħħa fi 11-il Stat 

Membru. 

Mira: Il-proġett iffoka fuq il-valutazzjonijiet tas-saħħa tal-migranti li jkunu deħlin fil-pajjiż permezz 

ta’ strument komuni li jippermetti lill-Istati Membri jiskopru u jivvalutaw it-theddidiet potenzjali, 

iqassmu materjali għall-promozzjoni tas-saħħa u jqajmu kuxjenza fost il-partijiet ikkonċernati.  

Ir-rendikont dettaljat tal-azzjonijiet kollha ffinanzjati taħt l-2015 huwa pprovdut fid-Dokument ta’ 

Ħidma tal-Persunal tal-Kummissjoni mehmuż ma’ dan ir-rapport. 

IMPLIMENTAZZJONI TAL-BAĠIT 

 

1. Baġit 

Il-baġit globali għat-Tielet Programm tas-Saħħa 2014-2020 huwa ta’ EUR 449,4 miljun. Dan jinkludi 

EUR 30 miljun għat-tħaddim tal-Aġenzija Eżekuttiva għall-Konsumatur, is-Saħħa, l-Agrikoltura u l-

Ikel (is-Chafea) li ngħatat mandat mill-Kummissjoni biex tkun responsabbli għall-ġestjoni tal-

Programm tas-Saħħa 2014-2020. Is-Chafea ilha mill-2005 tipprovdi lill-Kummissjoni b’għajnuna 

teknika, xjentifika u amministrattiva fl-implimentazzjoni tal-Programm tas-Saħħa
5
. Din torganizza 

sejħiet annwali għal proposti, tikkoordina l-evalwazzjoni tas-sottomissjonijiet, tinnegozja, tiffirma u 

tmexxi l-ftehimiet ta’ għotja relatati, u xxerred ir-riżultati tal-azzjonijiet. Hija responsabbli wkoll għal 

bosta proċeduri ta’ akkwist. 

Il-baġit stabbilit fil-pjan ta’ ħidma għall-AWP tal-2015
6
 kien ta’ EUR 59 750 000, u tqassam kif ġej: 

 nefqa operazzjonali: EUR 54 041 000, li jikkorrispondu għal-linja baġitarja 17 03 01 tat-Tielet 

Programm għal azzjoni tal-UE fil-qasam tas-saħħa (2014-2020) (“It-tħeġġiġ tal-innovazzjoni 

fis-saħħa, iż-żieda tas-sostenibbiltà tas-sistemi tas-saħħa u l-protezzjoni taċ-ċittadini tal-

Unjoni minn theddidiet transfruntieri serji fuq is-saħħa”); 

                                                      
5
 Id-Deċiżjoni 2004/858/KE tal-15 ta’ Diċembru 2004 (ĠU L 369, 16.12.2005, p. 73) emendata bid-

Deċiżjoni 2008/544/KE tal-20 ta’ Ġunju 2008 (ĠU L 173, 3.7.2008, p. 27). Minn Diċembru 2014 is-Chafea ħadet 
post l-Aġenzija Eżekuttiva għas-Saħħa u l-Konsumaturi (EAHC) skont id-Deċiżjoni ta’ Implimentazzjoni tal-
Kummissjoni 2014/927/UE 
6
 Id-Deċiżjoni tal-Kummissjoni C(2015) 3594 tat-2 ta’ Ġunju 2015 (ara: 

https://ec.europa.eu/health/sites/health/files/programmes/docs/wp2015_en.pdf . 

https://eur-lex.europa.eu/legal-content/MT/TXT/PDF/?uri=CELEX:32014D0927&from=MT
https://eur-lex.europa.eu/legal-content/MT/TXT/PDF/?uri=CELEX:32014D0927&from=MT
https://ec.europa.eu/health/sites/health/files/programme/docs/wp2015_en.pdf
https://ec.europa.eu/health/sites/health/files/programmes/docs/wp2015_en.pdf

 nefqa amministrattiva: EUR 1 500 000, li jikkorrispondi għan-nefqa ta’ appoġġ għat-Tielet 

Programm għal azzjoni tal-UE fil-qasam tas-saħħa (2014-2020), linja baġitarja 17 01 04 02. 

It-total tal-baġit operattiv kien ta’ EUR 55 629 805 u t-total tal-baġit amministrattiv kien ta’ 

EUR 1 551 822,66. Dan kien jinkludi l-krediti u l-krediti rkuprati minn snin baġitarji preċedenti tal-

Istati tal-EFTA/taż-ŻEE. 

Fl-2015, is-Chafea eżegwiet EUR 47 967 105,24 tal-baġit operattiv, filwaqt li d-Direttorat Ġenerali 

għas-Saħħa u s-Sikurezza Alimentari (DĠ SANTE) tal-Kummissjoni Ewropea eżegwixxa EUR 6 810 

913,51, li jkopru akkwisti, għotjiet diretti u miżuri oħra, li jammontaw għal total ta’ EUR 54 778 

018,75. 

2. Għanijiet, prijoritajiet u mekkaniżmi ta’ finanzjament fl-2015 

Fl-2015, il-baġit operattiv totali kien maqsum fost l-erba’ għanijiet speċifiċi tal-programm kif ġej. 

1. Il-promozzjoni tas-saħħa: EUR 15 669 170,92 (29% tal-baġit operattiv fl-2015) għall-

promozzjoni tas-saħħa, il-prevenzjoni tal-mard u t-trawwim ta' ambjenti li jappoġġaw stili ta' 

ħajja tajbin għas-saħħa b’kont meħud tal-prinċipju tas-“saħħa fil-politiki kollha”. 

2. It-theddidiet għas-saħħa: EUR 5 016 028,59 (9% tal-baġit operattiv fl-2015) għall-

protezzjoni taċ-ċittadini tal-UE minn theddidiet transfruntieri serji fuq is-saħħa. 

3. Is-sistemi tas-saħħa: EUR 25 106 924,35 (46% tal-baġit operattiv fl-2015) biex 

jikkontribwixxu għal sistemi tas-saħħa innovattivi, effiċjenti u sostenibbli. 

4. Kura tas-saħħa aħjar u aktar sikura: EUR 6 127 923,17 (11% tal-baġit operattiv fl-2015) 

biex jgħinu liċ-ċittadini tal-UE jaċċessaw kura tas-saħħa aħjar u iktar sigura. 

Is-sejħa speċifika biex “tappoġġa lill-Istati Membri taħt pressjoni migratorja partikolari fir-rispons 

tagħhom għal sfidi relatati mas-saħħa” kienet azzjoni orizzontali marbuta mal-Għanijiet 1 (il-

promozzjoni tas-saħħa) u 2 (it-theddidiet għas-saħħa). L-ammont korrispondenti ta’ EUR 7 234 199,58 

(13 % tal-baġit operattiv fl-2015) kien maqsum indaqs bejn l-Għan 1 u l-Għan 2 u rriżulta fil-kalkoli 

ta’ hawn fuq. 

Barra minn hekk, l-attivitajiet orizzontali (l-IT, il-komunikazzjoni) ammontaw għal EUR 2 857 

971,72 (5% tal-baġit operattiv fl-2015). 

Figura 1:  Baġit operattiv skont l-għan tat-Tielet Programm tas-Saħħa fl-2015 

 

 

Iċ-ċifra ta’ hawn taħt tipprovdi informazzjoni dwar il-krediti tal-Programm tas-Saħħa investiti bħala 

kontribuzzjoni tal-UE skont il-prijoritajiet tematiċi differenti fis-sena 2015. 

Figura 2:  Baġit operattiv skont il-prijorità tematika fl-2015 

Il-Programm huwa implimentat permezz ta’ firxa wiesgħa ta’ strumenti ta’ finanzjament. Dawn huma: 

 l-azzjonijiet kofinanzjati mal-awtoritajiet tal-Istati Membri (“l-azzjonijiet konġunti”); 

 l-għotjiet għall-proġetti; 

 l-għotjiet operattivi b’appoġġ għall-organizzazzjonijiet mhux governattivi; 

 il-ftehimiet diretti ma’ organizzazzjonijiet internazzjonali; 

 l-akkwist pubbliku; 

 azzjonijiet oħra, bħalma huma l-kumitati xjentifiċi, il-ftehimiet amministrattivi maċ-Ċentru 

Konġunt tar-Riċerka u l-għotjiet għal konferenzi mill-presidenzi tal-Kunsill. 

Intużaw proċeduri kompetittivi għall-għażla u l-għoti biex jintgħażlu l-inizjattivi għall-finanzjament. 

Madanakollu, ma jintużawx għall-azzjonijiet konġunti, għall-ftehimiet tal-għotjiet diretti u għall-

konferenzi organizzati mill-presidenzi tal-Kunsill billi f’dawk il-każijiet il-proċeduri kompetittivi 

mhumiex permessi skont ir-regoli speċifiċi jew mhumiex użati fil-prattika, pereżempju minħabba 

sitwazzjoni ta’ monopolju. 

Il-krediti amministrattivi koprew in-nefqa għall-istudji, għal-laqgħat tal-esperti, għall-ispejjeż ta’ 

informazzjoni u pubblikazzjoni, u għall-għajnuna teknika u amministrattiva għas-sistemi tal-IT. 

3. Implimentazzjoni tal-baġit operattiv skont il-mekkaniżmu ta’ finanzjament 

Tip ta’ mekkaniżmu ta’ finanzjament Implimentazzjoni (EUR) 

Impenji 

Sehem tal-mekkaniżmu 

fit-total tal-baġit 

implimentat (ammont 

impenjat) 

Sejħa għall-proposti:   

Għotjiet għall-proġetti 14 944 000,04 27,3 % 

Għotjiet operattivi 5 005 520,00 9,1 % 

Għotjiet għal azzjonijiet konġunti 17 791 725,60 32,5 % 

Għotjiet għall-konferenzi lill-Istati Membri 

li jkollhom il-presidenza tal-UE  

120 434,90 0,2 % 

Ftehimiet dwar għotja diretta   

Immaniġġjati mis-CHAFEA 

 

3 715 000,00 6,8 % 

Immaniġġjati mid-DĠ SANTE 120 747,29 0,2 % 

Akkwist (kuntratti ta’ servizz)   

Immaniġġjati mis-CHAFEA 5 890 424,70 10,8 % 

Immaniġġjati mid-DĠ SANTE 5 744 988,82 10,5 % 

Azzjonijiet oħrajn    

Immaniġġjati mis-CHAFEA 500 000,00 0,9 % 

Immaniġġjati mid-DĠ SANTE 945 177,40 1,7 % 

Baġit implimentat fl-2015 54 778 018,75 100 % 

Buġit totali disponibbli          55 629 805,00  

Krediti mhux użati
7
    

mis-CHAFEA 218 478,65  

 mid-DĠ SANTE 633 307,60  

  

                                                      
7
 Il-krediti ta’ qabel l-adeżjoni ma kinux għadhom intużaw, u dan wassal għal differenzi bejn l-ammonti fid-

deċiżjoni tal-għotja u l-ammonti attwali. 

4. Benefiċjarji 

Fl-2015, ġew iffirmati iktar minn 200
8
 ftehim ta’ għotja u kuntratti ta’ servizz differenti ma’ diversi 

benefiċjarji u fornituri tas-servizzi li jvarjaw minn organizzazzjonijiet governattivi u mhux 

governattivi għal istituzzjonijiet akkademiċi u kumpaniji privati. Il-kategorija “oħrajn” tinkludi 

benefiċjarji bħall-fornituri tal-kura tas-saħħa u l-organizzazzjonijiet internazzjonali. Il-Figura 3 tagħti 

ħarsa ġenerali lejn id-diversi gruppi ta’ benefiċjarji. 

Figura 3:  Tipi ta’ benefiċjarji tat-Tielet Programm tas-Saħħa fl-2015 

 

 

KARATTERISTIĊI EWLENIN OĦRA 

L-2015 kienet it-tieni sena tat-Tielet Programm tas-Saħħa li kien serjament affettwat mill-pressjoni 

kkawżata mill-influss bla preċedent ta’ refuġjati li daħlu fl-Ewropa. Din is-sitwazzjoni ttestjat il-

flessibilità tal-Programm biex jadatta malajr għal ħtiġijiet ta’ politika ġdida, kif ukoll l-abbiltà tas-

Chafea li tirrispondi kif xieraq u timplimenta deċiżjonijiet relatati mal-AWP. Is-Chafea nediet l-

għotjiet diretti relatati u s-sejħa għall-proposti għall-proġetti fi żmien rekord u setgħet tiffirma l-

ftehimiet ta’ għotja magħżula f’perjodu ta’ inqas minn tliet xhur mill-emenda għall-AWP tal-2015. 

Dan kien megħjun minn proċeduri amministrattivi ssimplifikati introdotti fl-2014 kif ukoll mill-portal 

għall-parteċipanti għas-sottomissjonijiet online u l-evalwazzjoni online u l-firma elettronika tal-

                                                      
8
 Din teskludi kuntratti li jiġu ffirmati ma’ esperti individwali eż. dawk li jipparteċipaw fil-kumitati xjentifiċi. 

ftehimiet ta’ għotja. Minkejja l-ostakli minuri fis-sistema, dan naqqas iż-żmien li jittieħed biex jiġu 

ffirmati l-għotjiet.  

L-għadd ta’ parteċipanti involuti f'azzjonijiet konġunti kompla jkun relattivament għoli, kif kien il-każ 

għat-Tieni Programm tas-Saħħa u l-ewwel sena tat-Tielet Programm tas-Saħħa. Fl-2015, kien hemm 

bejn 10 u 45 sieħeb (benefiċjarju) għal kull azzjoni konġunta. Dan in-numru kbir kien sfida għall-

immaniġġjar u l-koordinazzjoni ġenerali tal-Programm, billi s-sħab kollha kellhom jiffirmaw il-ftehim 

tal-għotja. 

Wara r-rakkomandazzjonijiet tal-evalwazzjoni ex post tat-Tieni Programm tas-Saħħa 2008-2014
9
 u l-

evalwazzjoni ta’ nofs it-terminu tat-Tielet Programm tas-Saħħa
10

, is-Chafea investiet riżorsi sinifikanti 

f’attivitajiet ta’ informazzjoni u disseminazzjoni, b’kollaborazzjoni mill-qrib ma’ DĠ SANTE u l-

Punti Fokali Nazzjonali tan-netwerk tal-Programm tas-Saħħa. Hija organizzat bosta workshops, għenet 

biex ikunu organizzati konferenzi ewlenin nazzjonali u internazzjonali, u organizzat avvenimenti 

awtonomi b’kollaborazzjoni mal-awtoritajiet nazzjonali fl-Istati Membri. Fid-Dokument ta’ Ħidma tal-

Persunal tal-Kummissjoni mehmuż ma’ dan ir-rapport tingħata deskrizzjoni aktar dettaljata tal-

attivitajiet ta’ disseminazzjoni fl-2015. 

Waqt li tibni fuq il-proċessi u l-għodod żviluppati taħt it-Tielet Programm tas-Saħħa, ġew introdotti 

monitoraġġ u rappurtar elettroniku biex ikun iffrankat il-ħin għaż-żewġ naħat. Bħala riżultat, kemm il-

benefiċjarju kif ukoll is-Chafea ma għadhomx jużaw karti, speċjalment fil-każ tal-għotjiet. Is-sistema 

CORDA
11

, implimentata miċ-ċentru ta’ appoġġ komuni tal-programm ta’ riċerka u innovazzjoni tal-

UE, tiċċentralizza d-data miġbura għall-azzjonijiet kofinanzjati kollha mmaniġġjati mis-Chafea u 

mmonitorjati bl-użu ta’ għodod elettroniċi H2020. Hija s-sors ewlieni ta’ informazzjoni, li tipprovdi 

rispons dwar jekk l-għanijiet u l-prijoritajiet tal-Programm intlaħqux u dwar it-tipi ta’ azzjonijiet u 

organizzazzjonijiet li ġew kofinanzjati.  

Aktar titjib għandu jkun introdott fis-snin li ġejjin, inkluż sistema ta’ monitoraġġ u rappurtar 

elettroniku mtejjeb u disseminazzjoni aħjar u aktar immirata. Barra minn hekk, l-isforzi se jkomplu 

                                                      
9
 COM(2016) 243 final tal-10.5.2016. 

10
 COM(2017) 586 final tal-11.10.2017. 

11
 CORDA hija l-Maħżen Komuni tad-Data dwar ir-Riċerka, jiġifieri l-post fejn tinħażen l-informazzjoni kollha 

dwar il-proġetti ffinanzjati mill-UE u r-riżultati tagħhom. Bdiet bħala l-bażi tad-data ta’ referenza għar-riċerka 

ffinanzjata mill-UE, li tmur lura għall-1990, issa tinkludi l-azzjonijiet kofinanzjati mit-Tielet Programm tas-Saħħa 

li huma mmaniġġjati permezz tal-għodod H2020. 

jżidu l-parteċipazzjoni ta’ organizzazzjonijiet u istituzzjonijiet minn pajjiżi li, s’issa, ma kinux 

rappreżentati biżżejjed fost il-benefiċjarji. 

L-identifikazzjoni ta’ oqsma ewlenin ta’ prijorità għal kull sena tal-Programm uriet il-valur miżjud li 

tkun żgurata l-kontinwità bejn il-programmi ta’ ħidma annwali. Din tejbet il-koerenza u l-konsistenza 

ġenerali tat-Tielet Programm tas-Saħħa u appoġġjat l-użu tar-riżultati u r-riżultati tar-rounds ta’ 

finanzjament preċedenti. 

